
SCIENTIFIC AND THEORETICAL FOUNDATIONS FOR THE STUDY OF

DIGITAL DIPLOMACY IN INTERNATIONAL RELATIONS

Izzatullayev Bobirjon Izzatullayevich

Abstract. The emergence of the global Internet, the advancement of modern information and communication
technologies, and the rapid development of social networks and digital platforms have significantly influenced all
spheres of society, including international relations. These processes have given rise to a new form of diplomacy
— so-called "digital diplomacy."

Keywords: digital diplomacy, international relations, Internet, information technologies, USA, Central Asia, social

XALQARO MUNOSABATLARDA RAQAMLI DIPLOMATIYANI
TADQIQ ETISHNING ILMIY-NAZARIY ASOSLARI

Izzatullayev Bobirjon Izzatullayevich

TDYU “Umumta’lim fanlar va madaniyat” kafedrasi o‘qgituvchisi,
Toshkent davlat shargshunoslik universiteti mustagqil izlanuvchi
Email: izzatbobur@gmail.com

Annotatsiya. Internet jahon tarmog'ining paydo bolishi, rivojlanib borayotgan zamonaviy axborot-
kommunikatsiya texnologiyalari, ijtimoiy tarmogqlar va raqamli platformalarning faol rivojlanishi jamiyatning
barcha sohalari kabi xalgaro munosabatlarga ham oz ta’sirini o‘tkazdi. Mazkur jarayonlar diplomatiyaning yangi
shakli - “raqamli diplomatiya”ning paydo bo‘lishiga olib keldi.

Kalit so‘zlar: ragamli diplomatiya, xalqgaro munosabatlar, Internet, axborot texnologiyalari, AQSH, Markaziy
Osiyo, ijtimoiy tarmogq]lar.

DOI: https://doi.org/10.47390/SPR1342V5S17Y2025N01

“Raqamli diplomatiya” eng umumiy ma’noda bu - diplomatik faoliyatni amalga
oshirish, davlatning tashqi siyosiy manfaatlarini ilgari surish va xorijiy auditoriya bilan
muloqot qilish uchun axborot-kommunikatsiya texnologiyalaridan foydalanishni nazarda
tutadi. [1]

Ragamli diplomatiya zamonaviy xalgaro munosabatlarning eng muhim tarkibiy
gismlaridan biri sifatida ahamiyati ortib borishi bilan mazkur sohada tadqiqotlar ham
ommalashdi. Xususan, ragamli diplomatiya bo‘yicha uzoq yillardan buyon tadqiqot olib
borayotgan Oksford universiteti olimlari Korneliu B’yola (Corneliu Bjola) va Ilan Manor (Ilan
Manor) ta’rificha ragqamli diplomatiya tashqi ishlar vazirliklari va xalgaro tashkilotlar

tomonidan diplomatiya olib borish va tashqi siyosat maqsadlarini ilgari surishda o‘zaro va keng
jamoatchilik bilan muloqot qilish uchun ijtimoiy media va boshqa onlayn platformalardan
foydalanishni anglatadi. [2]

Diplomatiya va xalgaro kommunikatsiyalar bo‘yicha ekspert Jeyn Kim (Jain Kim)
ragamli diplomatiyani “xalgaro alogalarni mustahkamlash, mojarolarning oldini olish va
davlatlar va xalqaro tashkilotlar o‘rtasidagi hamkorlikni rivojlantirish uchun texnologiya va
an’anaviy diplomatik uslublarni birlashtirgan model” sifatida tavsiflaydi. Shu nuqtai nazardan,
ragamli diplomatiya globallashgan dunyoda tezkor va samarali diplomatiyani ta’'minlashda
asosiy rol o‘ynaydi. [3]

Diplomatiya va xalqaro munosabatlar bo‘yicha mutaxassis Shon Riordan (Shaun
Riordan) raqamli diplomatiyani “davlatlarning tashqi siyosiy faoliyatini amalga oshirish uchun
axborot-kommunikatsiya texnologiyalaridan foydalanish” deb hisoblaydi. Uning ta’kidlashicha,
ragamli diplomatiya hukumatlarga global auditoriya bilan muloqot qilish va milliy manfaatlarni
ilgari surish uchun yangi aloqa kanallaridan foydalanish orqali zamonaviy chagqiriglarga
yaxshiroq javob berishga yordam beradi. Olimning fikricha, raqamli diplomatiya xalgaro
maydonda davlatlar idroki va imijining shakllanishiga sezilarli ta’sir ko‘rsatadi. [4]

Endryu Kuper (Andrew Cooper) xalgaro diplomatiya bo‘yicha yetakchi ekspert
hisoblanadi. E. Kuper raqamli diplomatiyani “an’anaviy va yangi diplomatik muammolarni hal
qilish uchun ragamli texnologiyalarni qo‘llash, jumladan, xalqaro koalitsiyalarni qurish,
axborot oqimlarini boshqgarish va global jamoatchilik fikrini shakllantirish” deb ta'riflaydi.
Olimning ishi tez o‘zgarib borayotgan media muhitida ragamli diplomatiya muhimligini va
xalgaro munosabatlarda ta’sir o‘tkazish uchun raqobat kuchayib borayotganini ta’kidlaydi. [5]

Metyu Uol (Matthew Wall) raqgamli media va uning xalqgaro munosabatlarga ta’siri
bo'yicha tadqiqotchi hisoblanib, ragamli diplomatiyani “davlatlar va xalqaro aktorlar o‘z
munosabatlarini boshqarish, global voqealarga javob berish va jahon sahnasida o'z
manfaatlarini ilgari surish uchun Internet va raqamli platformalardan foydalanish jarayoni”
deb qaraydi. Uning fikricha, ragqamli diplomatiya nafaqat davlatlar o‘rtasidagi o‘zaro
hamkorlikni yaxshilash, balki diplomatik jarayonda jamoatchilikning faol ishtirokini ta’minlash
imkonini beradi.

AQShdagi Uilyam va Meri universiteti (University of William and Mary) tadqiqotchisi
Markus Xolmes (Marcus Holmes) quyidagi ta’rifni keltiradi: “XXI asrda diplomatiya uchun keng
imkoniyatlar yaratildi, sohada turli ragamli texnologiyalardan foydalanish, Internet va ijtimoiy
tarmogqlar faollashdi. Mazkur tendensiyalar orqali “ragamli vositalar va virtual hamkorlik
orqali boshqarish strategiyasi” - raqamli diplomatiya vujudga keldi”. [6]

Ragamli diplomatiyani yanada to‘liqroq anglash uchun uning o‘ziga xos asosiy jihatlarini
tahlil etish lozimdir. Xususan, ularga quyidagilar kiradi:

Birinchidan, axborot shaffofligi va xalq diplomatiyasi. Raqamli diplomatiya
davlatlarga nafaqat boshqa davlatlar bilan muloqot qilish, balki boshqa davlatlar fuqarolari
bilan bevosita muloqot qilish imkonini beradi. Bu tashqi siyosiy jarayonlarning ochiqlik
darajasini oshiradi va mamlakatning ijobiy imijini shakllantirish imkoniyatini yaratadi.
An’anaviy ravishda madaniy almashinuvlar va xalgaro tadbirlarni oz ichiga olgan xalq
diplomatiyasi endilikda davlatlar oz qadriyatlari, ideallari va tashqi siyosat ustuvorliklarini
faol ilgari surishlari mumkin bo‘lgan onlayn rejimda ham amalga oshirilmoqda.

Ikkinchidan, aloqa tezligi va qulayligi. Ragamli diplomatiyaning asosiy afzalliklaridan
biri bu tezkor muloqot qilish qobiliyatidir. Vaqt va resurslarni talab qiluvchi an’anaviy
diplomatik usullardan farqli o‘laroq, raqamli platformalar real vaqt rejimida muzokaralar olib
borish va axborot almashish imkonini beradi. Bu, aynigsa, inqiroz davrida, davlatlar o'z
harakatlarini tezda muvofiglashtirishi va ma’lumot almashishi kerak bo‘lgan paytda juda
muhimdir.

Uchinchidan, keng auditoriya bilan o‘zaro aloqa. Davlat ishtirokchilari o‘rtasidagi
o‘zaro munosabatlarga qaratilgan an’anaviy diplomatiyadan farqli o‘laroq, raqamli diplomatiya
davlatlarga ommaviy auditoriyani qamrab olish imkonini beradi. Bu boshqa mamlakatlarda
jamoatchilik fikriga ta’sir o‘tkazish va davlatning tashqi siyosati borasidagi global idrokni
shakllantirish uchun yangi imkoniyatlar ochadi. [7]

To‘rtinchidan, yolg‘on ma’lumotlar va axborot tahdidlariga qarshi kurash. Bugungi
dunyoda axborot xurujlari, kiberhujumlar va yolg‘on ma’lumotlarning tarqalishi odatiy holga
aylangan. Ragamli diplomatiya ragamli muhitda milliy manfaatlarni himoya qilish va axborot
tahdidlarining oldini olishda muhim rol o‘ynaydi. Davlatlar ragamli vositalardan onlayn
tashvigot va manipulyatsiyaga qarshi kurashda aniq ma’lumot taqdim etish va xalgaro
maydondagi oz pozitsiyalarini aniqlashtirish orqali foydalanishlari mumkin.

Strategik va tahliliy yondashuv nuqtai nazaridan raqamli diplomatiya strategik tahlil
va ma’lumotlarni qayta ishlash vositasi sifatida talqin etiladi. P. Shir va K. Uayt (P. Scharre
K. White) kabi tadqiqotchilarning ta’kidlashicha, ragamli diplomatiya jamoatchilik kayfiyatini
monitoring qilish, tegishli strategiyalarni aniglash uchun ma’lumotlar va tahlillardan
foydalanishni 0z ichiga oladi. Xususan, ijtimoiy tarmoqlar davlatning tashqi siyosati haqidagi
fikrlarni kuzatish va diplomatlarga qaysi pozitsiyalar ijobiy qabul qilinishini yaxshiroq aniglash
imkonini berish uchun ishlatilishi mumkin. Bu ragamli diplomatiyani zamonaviy
diplomatiyaning tahliliy va strategik tarkibiy qismining muhim qismiga aylantiradi. [8]

Ragamli diplomatiya ham “xalq diplomatiyasi” (public diplomacy) bilan chambarchas
bog‘ligdir. Xususan, davlat organlariga boshqa mamlakatlar fugarolari bilan interaktiv muloqot
o‘tkazish imkoniyatini beradi. Ijtimoiy tarmoqlar va raqamli platformalar hukumatlarga
nafaqat axborotni efirga uzatibgina qolmay, balki fikr-mulohazalarni ham olish imkonini berib,
ochiq muhokama va fikr almashish uchun maydon yaratadi.

Bundan tashqari, raqamli diplomatiya xalq diplomatiyasi sifatida mamlakatlarga
xalgaro maydonda o‘z imijini faol shakllantirish va ilgari surish imkonini beradi. Nashrlar,
videokontent va boshqa formatlar orqali mamlakatning yutuqlari, madaniy an’analari va
qadriyatlarini namoyish etib, xalqgaro hamjamiyat oldida jozibadorligini oshirish mumkin.
Misol uchun, Janubiy Koreya va Yaponiya kabi ko‘plab davlatlar o'z madaniyati, texnologiyasi
va yutugqlarini targ‘ib qilish uchun raqamli platformalardan foydalanadi. [9]

Ko‘p vazifali yondashuvda raqamli diplomatiya ragamli davrda diplomatiya
bajaradigan turli vazifalar va funksiyalarni gamrab oluvchi integral vosita sifatida qaraladi.
Ushbu yondashuv inqirozlarni boshqarish, milliy xavfsizlikni mustahkamlash, iqtisodiy
manfaatlarni ilgari surish va madaniy ta’sirni kengaytirish uchun raqamli diplomatiyadan
foydalanadi. Soha mutaxassis olimlari E. Mankievich va M. Singx (E. Mankiewicz and M. Singh)
ushbu yondashuvni eng moslashuvchan deb ta’kidlaydilar. Chunki siyosiy muzokaralardan
tortib inqirozli vaziyatlarda gumanitar yordam ko‘rsatishgacha bo‘lgan keng ko‘lamli
muammolarni hal qilishda ragamli diplomatiya muhimligini ta’kidlaydi. Bunday yondashuv

diplomatik tuzilmalarga tashqi chaqiriglarga tezkor javob berish va global ragamlashtirish
sharoitida xalqaro munosabatlarni samarali boshqarish imkonini beradi. [10]

Ushbu yondashuvlarning har biri zamonaviy dunyoda ragamli diplomatiyaning xilma-
xilligi va ko‘p qirraliligini ko‘rsatadi. Ragamli diplomatiya diplomatik amaliyot va nazariyada
hamon mustaqil yo‘nalish sifatida paydo bo‘layotgan bo‘lsa-da, uning ahamiyati yaqqol ko‘rinib
turibdi. Zamonaviy ragamli diplomatiya turli jihatlarni ozida mujassam etgan va xalgaro
munosabatlardagi turli muammolarni hal qilish uchun mos, ularni yanada ochiq va samarali
qgiladi.

“Elektron diplomatiya (e-diplomatiya), “onlayn diplomatiya”, “virtual diplomatiya”
tushunchalari raqamli texnologiyalar ta’sirida diplomatik amaliyotni alohida jihatini aks
ettiradi. “Elektron diplomatiya” diplomatiyada qo‘llaniladigan raqamli texnologiyalarning
butun spektrini qamrab oluvchi eng umumiy atamadir. “Onlayn diplomatiya” ijtimoiy
tarmogqlar va Internet orqali ommaviy o‘zaro munosabatlarga qaratilgan bo‘lsa, “virtual
diplomatiya” muzokaralar va onlayn formatdagi o‘zaro hamkorlikni 0z ichiga oladi, bu ayniqgsa
global inqirozlar va pandemiyalar sharoitida muhim ahamiyatga ega.

Xulosa sifatida qayd etish mumkinki, raqamli diplomatiya zamonaviy tashqi siyosatning
muhim tarkibiy qismi bo‘lib, xalgaro auditoriya bilan yanada samarali muloqot qilish va global
muammolarni hal qilish uchun ragamli texnologiyalar va platformalardan foydalanishga
qaratilgan. Raqamli diplomatiya davlatlarga o‘zgaruvchan global muhitda moslashuvchanlik va
sezgirlikni saqlab qolish imkonini beradi. Bu aynigsa hozirgi geosiyosiy muammolar
kontekstida muhim ahamiyatga ega.

Shu bilan birga, raqgamli diplomatiya davlatlardan mas’uliyatli yondashuv va yuqori
malakani talab qiladi. Chunki raqamli vositalarning xalgaro munosabatlarga ta’siri
kiberhujumlar va dezinformatsiya kabi tahdidlarning yangi shakllariga moslashishni talab
qiladi. Shunday qilib, raqamli diplomatiya nafaqat tashqi siyosiy faoliyatni amalga oshirishning
innovatsion usuli, balki raqamli davrda o‘rganish va takomillashtirishning muhim yo‘nalishi
hisoblanadi.

Ragamli diplomatiyani o‘rganish orqali davlatlar yangi sharoitlarga ganday
moslashayotgani va global kommunikatsiyaning tez o‘zgarishlari sharoitida oz manfaatlarini
ilgari surish uchun ganday strategiyalardan foydalanishini baholash mumkin bo‘ladi. Bundan
tashqari, raqamli diplomatiya an’anaviy diplomatik usullar bilan ganday uyg‘unlashishi va
xalgaro muammolarni hal qilishda uning afzalliklaridan ganday foydalanish mumkinligini
tushunishga yordam beradi.

